
Adöver sala cumünala illa chasa Misoch 

Las societats da cumün han il dret da far adöver e da trar a nüz la sala cumünala per lur 

arrandschamaints ed occurrenzas. Pertoccant occurrenzas da gener cultural sun quellas eir 

deliberadas da l’inchasch d’ün fit. Excepziuns fuorman arrandschamaints culla mera da far ün 

guadogn finanzial (p.ex. ustaria, lotto, concerts cun inchasch d’ün’entrada e.o.p.) 

 

Our da motivs organisatorics, da uorden ed eir finanzials relasch’il Cussagl cumünal seguaintas 

directivas, las qualas han da gnir resguardadas: 

1. La reservaziun da la sala, sco eir l’adöver previs ston gnir comunichats in scrit a la 

chancellaria cumünala a temp. L’interessent ha d’implir our’ün formular da reservaziun, il qual 

po gnir retrat da la pagina d’internet obain in büro cumünal. 

2. La società es svess respunsabla pel metter sü e rumir las maisas, sopchas e tuot il material 

bsögnaivel. 

3. La sala sto esser rumida il di davo l’arrandschamaint ed ha da’s preschantar in möd, sco 

ch’ella es gnüda tutta in consegna. 

4. Pro l’adöver da la cuschina, sto quella gnir pulida e laschad’inavo in bun uorden. 

5. Pro bsögns d’adöver cumünals han quels priorità invers tuots oters. Il Cussagl as reserv’il dret 

da pretender ch’arrandschamaints fingià reservats gnïan spostats, scha bsögn fa. 

 

                                                                                                                 Il Cussagl cumünal 
 

 

 

Plazza da giarsunadi sco 
 specialist/a da mantegnimaint dal manaschi 
 (Fachmann/frau Betriebsunterhalt) 
 
L‘Uffizi da construcziun bassa dal Grischun spordsch’a partir da l’avuost 2014 in divers lös pro’ls 
circuls Cuoira, Tavo Frauenkirch, Glion, Mesocco e Scuol ün giarsunadi da trais ons in direcziun 

dal rom servezzan tecnic. 

Persuna da contact: Andri Padrun, Uffizi da persunal dal Grischun, 

 Steinbruchstrasse 18, 7000 Cuoira 

 Telefon: 081 257 32 38 

 
 
 
 
 



 
 

Corporaziun evangelica 
Stimadas commembras, stimats commembers sar ravarenda Jörg Büchel ha inoltrà la desditta. El 
lavura a Sent fin ils 31 schner 2014 ed a partir dals 1. favrer 2014 cumainz’ el sia plazza a l’ospidal a 
Cuoira. In cas da bsögn es sar ravarenda Jörg pront da’ns güdar oura, quai chi til es pussibel fin cha 
nus vain chattà ün successur. 
                                                                                                 Il Cussagl da baselgia 
 
 

Tscherchà da tour a fit 
Tscherchà da tour a fit üna abitaziun da 5 stanzas. Tel. 081 864 87 28 o kbuechel@bluewin.ch. 

Grazcha pella resposta. 

             Katharina e Jörg Büchel 

 
 

Avis – Leger giò l’ura da l’aua 
Per simplifichar la lavur da leger giò l’ura da l’aua, dà il Cumün a mincha possessur da chasa la 
pussibiltà da leger giò svessa l’ura da l’aua e d’indichar il stadi actual al büro cumünal fin il plü tard 
ils 6 settember 2013. Il Cumün as resalva il dret da far controllas da las indicaziuns. 
 
 
 

Indicaziun – ura da l’aua 2013 
 

Stadi da l’ura da l’aua: ............................ als ....................................................................... 

Chasa no. ................................................ Possessur: ........................................................... 

Quist fögl po gnir büttà aint illa chartera dal Cumün pro l’entrada da la chasa cumünala. 

 Schef d’aua e chanalisaziun 
 



 

 


